
Տ. ԱՐՍԵՆ ՔԱՀԱՆԱ ՀԱՄԲԱՐՁՈՒՄ0ԱՆԻ ՔԱՐՈԶՐ՝ 
ԽՈՍՎԱԾ Ս. ԷՏՄԻԱԾՆԻ ՄԱՅՐ ՏԱՃԱՐՈՒՄ 

Ս. ՂԵՎՈՆԴՅԱՆՑ ՏՈՆԻՆ ՄԱՏՈՒՑՎԱԾ 
Ս. ՊԱՏԱՐԱԳԻՆ
(17 փետրվարի 2009 թ.)

«Ինչպես Իմ Հայրն Ինձ ուղարկեց, Ես էլ 
Ձեզ եմ ուղարկում»

(Մտթ. ԻԲ 18)։

Վեհափառ Տեր, Գերաշնորհ, Հոգեշնորհ, Արժանապատիվ հայրեր և սիրելի հայորդիք։ 

Այսօր Հայաստանյայց Առաքելական Մ. Եկեղեցին տոնում է Մ. Ղևոնդ Երեցի և իր հետ 

մարտիրոսացած սրբերի տոնը։ Տոն, որ դարեր շարունակ ոգևորել ու ոգևորելու է մի ժո

ղովրդի, որն իր 1700-ամյա քրիստոնյա վիճակում հանուն հավատի և հայրենիքի պատե– 

րագմաբեմ է եղել, նվաճվել է, քանդվել, ավերվել, կորցրել պետականությունը, բա յց որպես 

քրիստոնյա երկիր՝ պահել է իր ոգին, իր հավատքը և լավատեսությունը դեպի ապագան։ 

Եվ մենք էլ, լինելով ապագայի մի մասնիկ, այսօր շարունակում ենք մեր նախահայրերի կի

սատ թողած գործերը, ունենալով Մ. Ղևոնդ Երեցի ոգին՝ ցանկանում ենք մեգ վստահված 

հովվությունը ապաշխարությամբ առաջնորդել դեպի Եկեղեցի, Եկեղեցով էլ փրկության։

Եթե ավետարանական քարոգչության համար հարկ էր, որ Քրիստոս Իր Հորից՝ Ամենա

կարող Աստծուց, ուղարկվեր, առավել ևս պետք էր, որ նույն առաքելությունը շարունակողը 

Քրիստոսից ուղարկված լիներ, ինչպես Պողոս առաքյալն էր վկայում՝ ասելով. «Ե վ որևէ 

մեկը ոչ թե ինքն իրենից է առնում այս պատիվը, ա յլ առնում է նա, ով Աստծուց է կանչված» 

(Եբր. Ե 4)։ Այս է Ղևոնդ Երեցի առաջնորդվելու սկգբունքը, և Ղևոնդ Երեցը եղավ սկիգբ 

կառուցվելիք Եկեղեցու։
Շինարարները, երբ որ մի շենք են կառուցում, առաջին հերթին շենքի ամրության մասին 

են մտածում, որի վրա էլ պիտի վեր խոյանա կառուցվելիքը։ Փնտրում են այնպիսի մի հիմ

նաքար, որի վրա հիմնվի ամբողջ շինությունը։

Հա յ ժողովուրդը, երկնքից ստանալով Միածնի իջման տեսիլքը, քրիստոնեությունը պե

տականորեն կրոն ընդունելուց դար ու կես հետո, որպես միս ու արյուն, մարմին ու հոգի, 

Ղևոնդյանց մարտիրոսների միջոցով վերջնականապես դարձավ մեկ մարմին։

«Ինչպես Իմ Հա յրն Ինձ ուղարկեց, Ես էլ ձեգ եմ ուղարկում» ավետարանական այս 

պատգամը Ղևոնդ Երեցի համար գուտ խոսքեր կամ պատգամ չէին, ա յլ պատգամը կյան

քի կոչելու և դրանով ապրելու սկգբունք։ Հոգևոր ու աշխարհիկ շինության հիմնաքար եղավ 

Ղևոնդ Երեցը և որը միացրեց աշխարհիկն ու հոգևորը՝ շաղախ օգտագործելով ժողովրդին, 

իսկ ամրությունը կախված է ժողովրդի միասնականությունից, որի նման ամուր շաղախ եր

բեք ոչ մի ժողովուրդ չի տեսել։

Եթե շինության հիմքը ամուր եղավ, ո՜չ անձրևները, ո՜չ քամիները և ո՜չ էլ ջրհեղները չեն 

կարող վնասել շինությանը։ Եվ այսպիսի ամուր ու անսասան հիմքերի վրա սկսվեց կա

ռուցվել Հայաստանյայց Եկեղեցին, որի մի մասնիկն ու քարն է ամեն մի հոգևորական։ Երբ 

որ քարերի մի շարք է դրվում, առաջինը դրվում է անկյունաքարը, որից և որի իշխանությու

նից սկիգբ են առնում մյուս քարերը։ Քարերի ամեն մի շարք մի թեմ է, անկյունաքարը հան

դիսանում է վիճակի առաջնորդը, իսկ մյուս քահանաները՝ առաջնորդի իշխանության ներ

քո թեմից ներս սպասավորող հոգևորականները, իսկ խորհրդի միացնողը համարվում է 

շաղախը՝ ժողովուրդը, որի նման ամրություն, ինչպես ասացինք, ոչ մի ժողովուրդ չի ունեցել 

և չի տեսել։ Եվ այսպես, ամեն մի շարք, հանդիսանալով մի թեմ, կառուցել է ագգային Եկեղե

ցին։

Պատերը կառուցելուց հետո թեպետ և ամուր ու հաստատուն է կանգնած ագգային ու 

հոգևոր Եկեղեցին, սակայն նմանվում է մի մարմնի, որ գլուխ չունի։ Հա յ հոգևոր ճարտա

րապետության մեջ տեսնում ենք, որ ամեն մի եկեղեցի ունի գմբեթ, որը և խորհրդով հան

դիսանում է գլուխը, այսինքն՝ Հայրապետական Աթոռն իր գահակալով, իսկ այս ամենի 

թագն ու պսակը համարվում է ամենահաղթ խաչը, որը մեր Տեր և փրկիչ Հիսուս Քրիստոսի 

խորհուրդն ունի։

Եվ այսպես, Ղևոնդ Երեցով կառուցվեց ագգային Եկեղեցին։ Հոգևորը հարավ, աշխար

հիկը հյուսիս չգնացին, ա յլ միացան՝ դառնալով ամուր կառույց, որը հաստատուն կանգնած 

է ու կանգուն էլ կմնա։

Ամեն մի քար իր շարքի մեջ ունի հարևան քարեր և կարևոր է, որ ա յդ քարերը, այսինքն՝ 

հարևան հովվությունները ամուր լինեն, որովհետև ա յդ ամրության կարիքը ունեն և առաջ

նորդները և գահակալ հայրապետը։ Աստված մի՜ արասցե, եթե մի քանի քարեր սկսեն երե
րալ, ապա ա յդ պատը կդատապարտվի փլուգման, որը և մեծ կորուստներ առաջ կբերի։

Տեսնում ենք, թե ինչպես են շինության քարերը դրսից շփվում քամու, անձրևի և արևի 

հետ, այդպես էլ հոգևորականը իր հովվական ծառայության մեջ շփվում է ամեն տեսակի ե

րևույթների հետ, բայց և պիտի շարունակի իր ծառայությունը, քանի որ Տիրոջ լուծը թեթև է 

իր ծառայության մեջ։ Ղևոնդ Երեցն էլ էր այսպես շարժվում։ Ինքն էլ շփվեց օտար ուժերի 

հետ, իր գերության մեջ շփվեց-խոսեց կրակապաշտ մոգերի հետ, սակայն ամեն ինչից ան

կախ ինքն իր հավատքը հաստատուն պահեց, մնաց իր սկգբունքներին հավատարիմ և գի

տակցելով մահվան սպառնալիքը, այնուամենայնիվ, չուրացավ իր հավատքը, որ պիտի լի

ներ որպես անկյունաքար։ Ավետարանական այսպիսի մի հատված կա «Եթե ցորենի հա

տիկը հողի մեջ ընկնելով չմեռնի՝ ինքը միայն հատիկը կմնա, բայց եթե մեռնի՝ բագում արդ

յունքներ կտա» (Հովհ. ԺԲ. 24)։ Այսպես և Ղևոնդ Երեցը գիտակցելով, որ պիտի լինի այդ 

հատիկը, որ սերմանվելու է հողում, ու դրանից պիտի ծլարձակեն մեծ գործեր՝ մեկին երե

սուն, մեկին վաթսուն, մեկին հարյուր։ Եվ եղավ. արտը մեծ էր և արտից բուսնած ամեն մի 

հատիկ այսօր կառուցում է իր եկեղեցին։

Ո՞վ է քահանան։

Եկեղեցու պաշտոնյա և ամեն բանից առաջ Աստծո ծառա։ Նույն ինքը եկեղեցու հիմ

նադրի՝ Հիսուս Քրիստոսի առաքելության, այսինքն՝ մարդկության փրկության նվիրված, 

ձեռնադրությամբ Մ. Հոգու շնորհն ստացած, ուխտ կատարած և առ ա յդ հատուկ պ ա տ ա ս

խանատվություններ ստացած անձ է։ Ոչ միայն կոչված է, ավելին, ընտրված է եկեղեցու իշ

խանության կողմից, այնպես, ինչպես որ քարն է մինչև շարվելը՝ տեղադրվելը ընտրվում, 

տաշվում, հղկվում և նոր տեղադրվում շարքի մեջ։

Ինքնակամ որոշումով, ինքնանշանակյալ հանգամանքով, ինքնադատ վճիռով, ինքնա

տու պարտականություններով հատկանշված անձ չէ քահանան, ա յլ Քրիստոսի խորհրդա

կան մարմինը եղող եկեղեցու գինվորյալ անհատն է, ինչպես Պողոս առաքյալն է ասում. 

«Ե վ որևէ մեկը ոչ թե ինքն իրենից է առնում այս պատիվը, ա յլ առնում է նա, ով Աստծուց է 

կանչված»։

«Ինչպես որ Հայրն Ինձ ուղարկեց, Ես էլ ձեգ եմ ուղարկում...»։ Որդին Հորից առաքվե

լով՝ որպես խաչ հաստատվեց գմբեթի վրա, որը Հայրապետական Աթոռն է, նույն սկգբուն 

քով գմբեթը հաստատվեց որմերի վրա, որը թեմակալ առաջնորդություններն են իրենց թե- 

մերից ներս սպասավորող քահանաներով, և այս հոգևոր ու ագգային շինության հիմքը ե

ղավ Ղևոնդ Երեցը։ Վերից վար հենվելով, վարից վեր օրհնություն ստանալով՝ կառուցվեց 

Հայաստանյայց Առաքելական Մուրբ Եկեղեցին, որը, իր մեջ առնելով մի ժողովուրդ, պա

հեց ու դեռ պահպանելու է։

Ղևոնդ Երեցի վարքը, նվիրվածությունն ու հայրենասիրությունը յուրաքանչյուրիս հա

մար վառ օրինակ պիտի լինի։ Խնդրենք Ղևոնդ Երեցի բարեխոսությունը, որպեսգի մեգ 

վստահված համայնքներն իրապես առաջնորդենք դեպի աստվածպաշտություն, դեպի Ե 

կեղեցի և դեպի փրկություն, որպեսգի մեր կյանքի վերջում, երբ հանդիպենք Աստծուն, 

նրանից լսենք քրիստոսավանդ հետևյալ խոսքերը. «Ապրե՜ս, բարի և հավատարիմ ծառա, 

որովհետև ա յդ քչի մեջ հավատարիմ եղար, շատի վրա կկարգեմ քեգ, մտիր քո Տիրոջ ու

րախության մեջ» (Մտթ. ԻԵ 21)։




